
SİRLƏR DÜNYASININ QIZIL CAMI
Nigar İsmayılzadə
(Bakı Dövlət Universiteti)
Qədim Şərqin ilkin mədəniyyət ocaqlarından biri Iran yaylası olmuşdur. Mədəniyyət, incəsənət və dövlət quruculuğu sahələrində böyük nailiyyətlər və ənənələrlə səciyyələnən bu əsrarəngiz diyar özünün zəngin keçmişi ilə Şərq tarixinə parlaq səhifələr yazmışdır. Arxeoloji axtarışlar nəticəsində istər onun ərazisində, istərsə də onun hüdudlarmdan çox-çox uzaqlarda üzə çıxarılan və öyrənilən saysız-hesabsız maddi mədəniyyət nümunələri buna əyani sübutdur. Iranın yüksək mədəni irsinin yaranmasında və inkişafmda yaxm və uzaq ölkələrin, müxtəlif tayfa və xalqlarında rolu danılmazdır. Öz möhtəşəm qalıqları ilə indi də heyrət doğuran qədim memarlıq nümunələrinin ucaldılmasmda, yüksək sənət əsərlərinin yaradılma-smda, ümumilikdə öz yetkinliyilə seçilən Qədim Iran mədəniyyətinin təşəkkülündə Iran xalqları ilə yanaşı bir çox ölkələrin tayfa və xalqları da fəal iştirak etmişdilər.

Arxeoloji tədqiqatlarla müəyyən edilmişdir ki, ucsuz-bucaqsız Iran yaylasmm qədim dövrlərlə mədəni cəhətdən inkişaf etmiş yerlərindən biri onun şimal-qərb hissəsi - Iran Azərbaycanı olmuşdur. Əlverişli torpaq-iqlim şəraitinə, zəngin təbii sərvətlərə malik olan bu ərazidə insanlarm məskunlaşması hələ qədim daş dövrün-də başlanmışdır. Sonrakı dövrlərdə burada həyat davam etmiş, daha gur keçmişdir. Bu ərazidə qədim daş dövründən tutmuş orta əsrlərədək uzun bir dövrə aid onlarca qiymətli tarixi abidələrin zahirə çıxarılması bölgənin zəngin keçmişindən xəbər verən qiymətli əşyavi dəlillərdir. Onların içərisində Urmiya gölü hövzəsindəki Həsənli abidəsi xüsusilə əhəmiyyətlidir. Bu abidə özünün nadir və yüksək elmi dəyərli tapıntıları ilə yola saldığımız XX əsrin ən böyük arxeoloji kəşflərindən biri kimi qiymətləndirilmişdir. Urmiya gölündən cənubi-şərqdə, məhsuldar Solduz vadisində yerləşən və hündür təpədən ibarət olan Həsənli abidəsində ilk arxeoloji qazıntılar 1951-ci ildə Amerika arxeoloqu Ro-bert Daysonun və Iran alimi Tağı Asəfinin başçılığı altında başlanmış və 1960-cı ilə kimi davam etmişdi. Sonrakı illərdə qazmtılar daha da genişləndirilmiş, yeni və daha əhə-miyyətli tapıntılarla nəticələnmişdi. Tədqiqatlarla Həsənlitəpədə uzun bir zaman kəsiyində ardıcıl inkişafı

əks etdirən qalm mədəni təbəqə müəyyən edilmiş və buna müvafiq müxtəlif dövrlərə aid tikinti qalıqlan, qəbirlər aşkar olunmuş, saysız-hesabsız maddi mədəniyyət nümunələri üzə çıxarılmışdır. Əldə edilən tapıntıları Robert Dayson 10 tarixi mərhələyə aid etmiş və beləliklə Həsənli abidəsi üçün dövri təsnifat vermişdi (X-I mərhələlər). Onun təsnifatmda ən qədim mərhələ eramızdan əvvəlki VI minilliyi əhatə etməklə Həsənli abidəsinin erkən dövrünü əks etdirir. Bununla belə Həsənlinin tarixi nöqteyi-nəzərdən ən mühüm və zəngin dövrü eramızdan əvvəlki XI minilliyin son rübü və I minilliyin əvvəllərilə bağlı olmuşdur. Amerika tədqiqatçısınm bölgüsündə bu vaxt kəsiyi V-IV mərhələlər adı ilə qeyd olunmuşdur. Həmin dövrdə Həsənli artıq şəhər xüsusiyyətli mərkəzə çevrilmiş və iç hissədə hətta dairəvi şəkildə möhkəm divarlı böyiik qalaya da malik olmuşdu. Müdafiə divarları öz növbəsində bir-birindən aralı 12 bürclə birləşdirilmişdi. Şəhərdə müxtəlif tikintilər, o cümlədən ikimərtəbəli monumental saray da ucaldılmışdı. Tədqiqatçılarm fikrincə, bu, bəlkə də, məbəd olmuşdu. Onun yanında iri ölçülü sütunlu zal da aşkar edilmişdir. Ehtimala görə Həsənli vaxtilə yerli hökmdarlardan birinin iqamətgahı olmuşdur. Eramızdan əvvəl IX əsrdə təcaviizkar Urartu şahlığının növbəti qarətçi hücumuna məruz qalmış, qısa müddətli mühasirədən sonra ələ keçirilmiş və yandırılmışdır. Arxeoloji qazıntılarm gedişində tikintilərin içərisin-dən və ətrafından qızıl, gümüş, tunc və fil sümüyündən hazırlanmış nəfis əşyalarla yanaşı, məişət və təsərrüfatla bağlı müxtəlif biçimli gil qablara və başqa avadanhğa, eləcə də silah və bəzək nümunələrinə də təsadüf olunmuşdur. Bu tapmtıların içərisində üzəri relyef təsvirlə bəzədilmiş qızıl cam xüsusilə maraqlı və əhəmiyyətli olmuşdur. Yerli istehsalın təkrarolunmaz sənət əsəri kimi qiymətləndirilən bu qədim maddi mədəniyyət nümunəsinin tapılmasmdan 50 ilə yaxm vaxt keçsə də, o, hələ də tarixçilərin və sənətşünasların diqqət mərkəzindədir. Onun şərhi və tədqiqilə bağlı onlarca elmi əsərlər və məqalələr yazılmışdır.

Çəkisi 950 qram olan Həsənli camının üzəri döymə üsulu ilə mürəkkəb bir mifık təsvirlə bəzədilmişdir. Təsvirin özəyini qədim dövrlərdə Yaxın Sərqdə yerli əhali arasında geniş yayılmış və böyük nüfuza malik    məşhur şərq miflərindən birinin məzmununu təşkil edir. Təsadüfi deyil ki, təsvirdə 20-dən artıq surət və eyni zamanda müxtəlif əşyalar göstərilmişdir. Güman edilir ki, qızıl camın özü xüsusi məzmunlu mifə müvafiq qeyri-adi sitayiş nümunəsi kimi müqəddəs sayılmış və hətta silahlı keşikçilər tərəfindən mühafizə olunmuşdur. Arxeoloji qazmtılar zamanı böyük    diqqətlə    müşahidələr aparmış Robert Daysonun yaz-dığına görə sarayı od-alov bürü-yərkən zirehli paltar geymiş 3 döyüşçü müqəddəs qızıl camı   :> ' xilas etməyə cəhd göstərsələr də şiddətli yanğmdan gözlənil-mədən çökən dam örtüyünün altında qalmış və həlak olmuş-dular. Onlar müqəddəs saydıq-ları camı öz canları hesabına gələcək nəsillərə ərmağan edə bilmişdilər.

